
Unang Buluhaton

Isulat sa papel ang letra sa imong tubag.
1. Hain sa mga buhat sa ubos ang nakapakita og pagpreserba o paggalam sa  atong kinaiyahan?
a. Paghipos sa mga ginamit nga plastic.
b. Pagputol sa mga dagkong kahoy daplin sa kadalanan.
c. Paglimpyo sa kanal nga anaa sa tungod sa balay puloy-anan.
2. Daghang katawhan ang nabiktima sa kalamidad o katalagman nga niigo sa atong nasod.  Unsang mga kalamidad o katalagman ang makontrolar sa tawo?
a. linog


c. bagyo

b. baha  


d. sunog tungod sa kuryente

3. Tungod kay wala nay mga dagkong gamot sa mga kahoy nga makakupot sa yuta, nakatagamtam na kita karon og soil erosion/ pagkankan sa yuta ug dagkong pagbaha. Unsay nahitabo sa yuta kon mag-soil erosion o makankan ang yuta?

a. mabanlas sa layo

c. mobagtok

b. mahipos



     d. modagha
Basaha
	Sa Bukid

Sinulat ni: Lorna C. Mahilum



	Usa ka maanindot nga Dominggo sa buntag, nangadto sila ni Ben ug ang iyang tatay sa bukid aron mangahoy. Nagputol si Ben og usa ka dakong kahoy. Nakamatngon ang tatay ni Ben sa iyang pagputol sa dakong kahoy ug gitawag niya kini. 
“Oy, ayaw Ben, ayaw kana og buhata!”


“Ngano man Tay? Dako kini nga kahoy ug maanindot kining isugnod,” tubag ni Ben. 

“Ben,dili angayang putlon ang mga dagko nga kahoy.Kinahanglang i-preserba o maalima kini. Dako og gikatabang kanato ang mga dagkong kahoy aron malikayan ang mga kalamidad sama sa baha ug pagkabanlas sa mga yuta,” matod sa tatay ni Ben.

“Sa unsang paagiha nakatabang kanato ang mga kahoy, Tay?” pangutana ni Ben. 
“Ang mga gamot sa kahoy nga dagko maoy nagkupot sa mga yuta aron dili kini maanod dayon ug mabanlas sa tubig kon adunay ulan. Gitawag og soil erosion o pagkankan  ang pagkaanod sa mga yuta. Tungod sa dagkong kahoy ug dagkong mga ugat, ang tubig-baha dili kaayo modako kay masuyop man ang tubig padulong sa ilawom sa yuta. Ang mga kahoy usab ang nagsilbing pinuy-anan sa mga langgam ug mga hayop sa kabukiran.”

“Mao ba diay, Tay?Salamat nga imo akong gisultian sa ka-importante sa mga kahoy ug nganong kinahanglan nato kining i-preserbar o ampingan,” matod ni Ben.





Ikatulong Buluhaton
Kantaha

Ang Palibot

(Cebuano version of “Kapaligiran” by Asin)

(Hinubad nila ni Jovelyn Quindao ug Lorna Mahilum)

Wa ka bay nabantayan

sa imong palibot?

Hugaw na ang hangin

apil na ang kasapaan

Di man unta ngil-ad ang pag-asenso

Ug layo na tag naabtan

Apan tan-awa ang kadagatan

Sauna ang kolor bughaw karon nangitom
Refrain:

Nganong di man nato hinuktukan

Ang nahitabo sa atong palibot?

Di man ngil-ad ang pag-asenso

Kon di lang makadaot sa palibot.

Moabot ang panahon

Nga ang langgam wala nay matugpahan

Tan-awa ang kakahuyan,

karon nahanaw na tungod sa atong kadangan
Tanang butang dinhi sakalibutan
Gasa sa Diyos gikan pa sauna

Ampingan nato ug di abusaran

Kay kon Iyang bawion

Wa tay kapadulngan

Ikatulong Buluhaton

Pagbuhat ug mubo nga pahibalo bahin sa paggalam sa kahoy. Isulat  kini sa limpyo nga papel.
Ikalimang Adlaw:    Ikaupat nga buluhaton

Ipares ang mga retrato sa husto nga pahibalo.


A. Hinay-hinay kay naay batang manglabang

B. Ayaw Panigarilyo

C. Salbara ang Kalibutan,pagtanom ug daghang kahoy 






D. Basura ilabay sa hustong labayanan

Hinumdomi

Ang kinaiyahan ampingi karon aron hangtod sa hangtod malipayon kita sa iyang gugma.

Ang kinaiyahan karon, nindot.Ugma, nindot pa ba kaha?

